
Efini: Umsögn um tillögu um starfshóp um útgáfu öruggra opinberra skilríkja

Persónuvernd vísar til beiðni allsherjar- og menntamálanefndar Alþingis frá 1. mars 2021 um umsögn 
um tillögu til þingsályktunar um starfshóp um útgáfu öruggra opinberra skilríkja (þskj. 283, 260. mál á 
151. löggj afarþingi).

I tillögunni er lagt til að fela dómsmálaráðherra að skipa starfshóp sem geri tillögur að útgáfu öruggra 
opinberra skilríkja og áætlun um kostnað við að taka skilríkin í notkun. I starfshópnum eigi sæti fulltrúar 
Þjóðskrár Islands, ríkislögreglustjóra, Neytendastofu, Samtaka atvinnulífsins og Islandsrótar auk 
fulltrúa fjármála- og efnahagsráðuneytisins og dómsmálaráðuneytisins.

Persónuvemd áréttar að við mótun tillagna um útgáfu ömggra opinberra skilríkja er nauðsynlegt að 
gæta í einu og öllu að lögum nr. 90/2018 um persónuvernd og vinnslu persónuupplýsinga. Nú þegar 
em til staðar rafræn skilríki sem veita einstaklingum aðgang að ýmiss konar þjónustu hins opinbera og 
fyrirtækja. A sama tíma veita slík skilríki einnig aðgang að persónuupplýsingum, oft mjög viðkvæmum 
upplýsingum á borð við heilsufarsupplýsingar. Að mati Persónuverndar er því mikilvægt að gerðar séu 
sérstakar öryggisráðstafanir til að tryggja að óviðkomandi fái ekki aðgang að persónuupplýsingum 
einstaklinga, þegar þeir nýta sér rafræna þjónustu.

Með vísan til þess lögbundna hlutverks Persónuverndar að veita Alþingi, stjórnvöldum og öðmm 
aðilum ráðgjöf á sviði lagasetningar og stjómsýslu sem tengist vernd einstaklinga við vinnslu 
persónuupplýsinga lýsir stofnunin sig reiðubúna til að koma að frekari vinnu stjórnvalda um útgáfu 
öruggra opinberra skilríkja, til að fylgja eftir þeim mikilvægu sjónarmiðum sem tengd em vemd 
persónuupplýsinga.

F.h. Persónuverndar,

Helga Sigríður Þórhallsdóttir Þórður Sveinsson

